
ANNOTATSIYA 

Ushbu maqolada umumta’lim maktablarida matematika fanining “Sirkul va 

chizg’ich yordamida yasash” mavzusini oʻqitishning oʻziga xos xususiyatlari boʻyicha 

fikr mulohazalar yuritilgan. Dars jarayonida foydalanish mumkin boʻlgan interfaol 

usullardan “Mosini top” oʻyini va “Mavzuga oid testlar” usulidan namunalar. 

Kalit soʻzlar: matematika fani, dars jarayoni, interfaol usullar, sirkul, chizg’ich. 

 

Kirish. 

Ta’lim — imkoniyatlar tеngligini ta’minlaydigan buyuk mеzon. U jamiyat aql-

zakovatining yuksalishi, raqobatdoshlikning kuchayishi va yutuqlar koʻpayishining 

muhim omili vazifasini oʻtaydi. Ta’limning bugungi vazifasi oʻquvchilarni kun sayin 

kuchayib borayotgan axborot-ta’lim muhiti sharoitida mustahil ravishda faoliyat 

koʻrsata olishga, axborot oqimidan oqilona foydalanishga oʻrgatishdan iborat. Buning 

uchun ularga uzluksiz ravishda mustaqil ishlash imkoniyati va sharoitini yaratib bеrish 

zarur. 

Hozirgi zamon aqliy salohiyatli, ma'nan baquvvat, murakkab vaziyatlarda oʻzini 

yoʻqotib qoʻymaydigan, atrofda boʻlayotgan voqеalarga xolis baho bеra oladigan 

avlodni еtishtirishni talab qilmoqda. Bunday yoshlarni kamol toptirish uchun ta’lim-

tarbiya jarayonida intеrfaol mеtodlar, innovatsion tеxnologiyalardan foydalanish 

maqsadga muvofiqdir. 

Ta’limda pedagogik texnologiyalarning asosiy maqsadi oʻqitish tizimida 

oʻquvchini dars jarayonining markaziga olib chiqish, oʻquvchilarni oʻquv 

materiallarini shunchaki yod olishlaridan, avtomatik tarzda takrorlashlaridan 

uzoqlashtirib, mustaqil va ijodiy faoliyatini rivojlantirish, darsning faol ishtirokchisiga 

aylantirishdir. Shundagina oʻquvchilar muhim hayotiy yutuq va muammolar, 



825 
 

oʻtiladigan mavzularning amaliyotga tatbiqi boʻyicha oʻz fikriga ega boʻladi, oʻz nuqtai 

nazarini asoslab bera oladi. Zamonaviy ta’limni tashkil etishga qoʻyiladigan muhim 

talablardan biri ortiqcha ruhiy va jismoniy kuch sarf etmay, qisqa vaqt ichida yuksak 

natijalarga erishishdir. Qisqa vaqt orasida muayyan nazariy bilimlarni oʻquvchilarga 

yetkazib berish, ularda ma’lum faoliyat yuzasidan koʻnikma va malakalarni hosil 

qilish, shuningdek, oʻquvchilar faoliyatini nazorat qilish, ular tomonidan egallangan 

bilim, ko„nikma va malakalar darajasini baholash oʻqituvchidan yuksak pedagogik 

mahorat hamda ta’lim jarayoniga nisbatan yangicha yondashuvni talab etadi. 

 

Adabiyotlar tahlili. 

[1] matematika fanini o‘rganish davomida ta’lim oluvchilarda ijodiy aktivlikni 

tarbiyalash jarayoni zamonaviy maktab matematika o‘qituvchilari oldida turgan 

dolzarb muammolarni bartaraf etish masalalari ko‘rib chiqilgan. O‘quvchilarda tarbiya 

va matematik qobiliyatlarni rivojlantirishda muhim vositalardan biri bu masalalar 

ekanligini inobatga olib, maqolada matematika fani olimpiadalarida tayyorlash 

bo‘yicha uslubiy ko‘rsatmalar, darslarni interaktiv metodlar yordamida tashkil etishga 

doir ba’zi namunalar keltirilgan. 

[2] maqola 3 qismdan iborat bo‘lib, o‘rta arifmetik va o‘rta geometrik qiymatlar 

bilan bog‘liq tengsizliklar muhokama qilingan. e sonining ta’rifi va u bilan bog‘liq 

tengsizliklar keltirilgan. Bunda monoton o‘suvchi va chegaralangan ketma-

ketliklarning xossalaridan foydalanilgan. Shuningdek, limitlarni hisoblashda 

tengsizliklarning ba’zi tatbiqlari bayon qilingan. 

[3] maqolada dastlab matritsalar nazariyasi haqida qisqacha ma’lumot 

keltirilgan. Oliy ta’lim muassasalarida matematika fanini o‘qitishda muammoli 

ta’limning dolzarbligi masalasi ham muhokama qilingan. Matritsalar nazariyasi 

elementlari yordamida masalalarni yechishga doir misollar keltirilgan. Birinchi 

masalada matritsali tenglamani yechish masalasi chiziqli tenglamalar sistemasi 

yechimiga keltirilgan. Ikkinchi masalada esa matritsaga mos keladigan aniqlovchining 

tartibini va berilgan ifoda yordamida ifoda belgisini aniqlash masalasi tahlil qilingan. 

[4] maqolada matematika fanini o‘rgatish jarayonida didaktik o‘yinlardan 

foydalanilanish masalasi tahlil qilingan. Darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi qayd qilingan. Matematik 

o‘yinlar, rasmli topishmoqlar kundalik darslarga joziba bag‘ishlashi haqida fikr 

yuritilgan. Didaktik o‘yinlar darsda ishni individuallashtirish, har bir o‘quvchining 

kuchiga mos topshiriq berish, uning qobiliyatlarini maksimal o‘stirish imkoniyatini 

berishi qayd qilingan. O‘yin orqali o‘quvchilar darsdan olgan bilimlarini 

mustahkamlashi, ularni hayotga tadbiq eta olishga tayyorlanashi haqida so‘z yuritilgan.  

[5] maqolada AKTning ta’lim jarayonida tutgan o‘rni haqida ba’zi mulohazalar 

yoritilgan. “Oliy matematika” fanida “Hosila” mavzusini o‘qitishda axborot 

kommunikatsion texnologiyalardan samarali foydalanish usullari haqida qisqacha 

ma’lumot berilgan. Fanni o‘qitishning maqsad va vazifalariga ham to‘xtalib o‘tilgan. 

AKTdan foydalanishning qulayliklari yoritilgan.  

[6] maqolada logarifmik funksiyalar haqida maʼlumotlar, logarifmik tenglama 

va tengsizliklarni yechishning ayrim usullari bayon qilingan. Keltirilgan usullar 

yordamida yechilgan tenglama va tensizliklardan namunaviy misollar yechimi bilan 

berilgan.  

[7] maqolada o‘qitishning zamonaviy metodlarini qo‘llash o‘qitish jarayonida 

yuqori samaradorlikka erishishga olib kelishi haqida fikr yuritilgan. “Vektorlar va ular 

ustida amallar” mavzusi bo‘yicha amaliy mashg‘ulotlarni o‘tkazishda “Domino” 

metodini darsda qo‘llash namunasi keltirilgan. 

[8] maqolada Oliy ta’lim tizimida o‘quv fanlararo bog‘lanish va bilimlarni 

muvofiqlashtirish tamoyili asosida o‘quv fanlarining o‘zaro bog‘liqligi va fanlararo 

bog‘lanishlarni ta’minlashga xizmat qilishi qayd qilingan. Ba’zan bir darsning o‘zida 

bir nechta fanlarga murojaat qilinishi, darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi haqida fikr yuritilgan. 

[9] maqolada “Nomanfiy butun sonlar to‘plami” mavzusini o‘rganishda “Jadval” 

grafik organayzer metodidan foydalanish masalasi ko‘rib chiqilgan. Bu metodni 

o‘zlashtirib, o‘quvchilar o‘rganilayotgan mavzu haqida tushunchaga ega bo‘lishlari, 

ularning tarkibiy qismlarini aniq tasvirlay olishlari haqida fikr yuritilgan. Mavzu 

mazmunini yaxshiroq tushunishga, tavsiflashga, mavzu bo‘yicha tushunchalar va 

faktlarning o‘zaro bog‘liqligini aniqlashga yordam beradigan ushbu metodni darsda 

qo‘llash namunasi keltirilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga maktab matematika kursidan yaxshi ma’lumki, “Sirkul va chizg’ich 

yordamida yasashga doir masalalar” mavzusidan oldin “Uchburchak tomonlari va 

burchaklari orasidagi munosabatlar” bobini takrorlash darsi boʻlgan edi. Biz oʻtilgan 

mavzuni takrorlab olish uchun “Mosini top” metodidan foydalanamiz  

Oʻquvchilarga taqdim qilinadigan aralash jadval: 

1 Uchburchakning Ichki burchaklari yig'indisi  Muntazam uchburchak 

2 Toʻg’ri burchakli uchburchakning Oʻtkir 

burchaklari yig’indisi  

Gipotenuzaning yarmiga 

teng 

3 Tomonlari teng kesmalardan iborat 180  ga teng 

4 Uchburchak tomonlari orasidagi munosabat Gipotenuza  

5 Toʻg’ri burchakli uchbur chakning medianasi Uchburchak yuzini teng 

ikkiga boʻladi 

6 Teng yonli uchburchakning  90  ga teng 

7 Katetdan har doim katta TTT Munosabati  

8 Uchburchakning 1 ta medianasi  Asosidagi burchaklar 

teng 

 

Oʻquvchilar oʻz fikr-mulohazalarini erkin bildiradilar, bir-birlarining javoblarini 

toʻldiradilar hamda oʻz-oʻzini nazorat qiladilar. 

Geometrik boshqotirma. Shohjahon dadasining yozuvlari ichidan rasmda 

tasvirlangan chizmani topib oldi. Afsuski, bu burchakning bir qismiga siyoh toʻkilib, 

oʻchib ketgan ekan.Shohjahon bu burchakning bissektrisasini yasay oladimi? 

 

Yasashga oid masalalarni faqat oddiy chizg’ich va sirkul vositasida yechish - 

mantiqiy mushohada qilish qobiliyatini oʻstiradi. Shuning uchun Qadimgi 

Yunonistonda bu mavzudagi masalalarni yechish san’at darajasiga koʻtarilgan. Shu 

paytgacha turli xil asboblar yordamida har xil geometrik shakllarni yasab keldik.  

Masalan, chizg’ich yordamida toʻg’ri chiziq, nur, kesma, uchburchak va boshqa 

shakllarni chizdik. Chizg’ich va transporter yordamida turli xil burchaklar qurdik. 

Sirkul yordamida esa aylana va yoylar, goniya bilan parallel va perpendikulyar toʻg'ri 

chiziqlar yasadik Ma’lum boʻlishicha, koʻplab geometrik shakllarni faqat masshtabli 

boʻlinmalarga ega boʻlmagan, bir tomoni tekis chizg’ich hamda sirkul vositasida 

yasash mumkin ekan. Shu sababdan geometriyada mana shu ikki asbob yordamida 

yasashga doir masalalar alohida ajratib oʻrganiladi. 

Bu ikki asbobdan foydalanishning maxsus qoidalari bor. Ular vositasida faqat 

quyidagi ishlarni bajarishga ruxsat etiladi: 

Oddiy chizgʻich yordamida faqat 

1) Ixtiyoriy toʻg’ri chiziq chizish; 

2) Tayin nuqtadan oʻtuvchi toʻg’ri chiziq chizish; 

3) Ikki nuqtadan oʻtuvchi toʻg’ri chiziqni chizish 

Sirkul yordamida faqat: 

1) Ixtiyoriy aylana chizish; 

2) Markazi berilgan nuqtada boʻlgan ixtiyoriy radiusli aylana chizish; 

3) Tayin radiusli, markazi esa ixtiyoriy nuqtada boʻlgan aylana chizish; 

4) Markazi berilgan nuqtada, radiusi berilgan kesmadan iborat aylana chizish; 

5) Berilgan kesmaga teng kesmani, nurga uning boshidan boshlab qoʻyish. 

Boshqa har qanday yasashni mana shu tariqa bajarishga harakat qilinadi. Hatto 

chizg’ichda millimetrli boʻlinmalar boʻlsada, kesmalarning uzunliklarini oʻlchash va 

ma’lum uzunlikdagi kesmani biror toʻg’ri chiziqqa qoʻyishga ruxsat berilmaydi 

(chunki oddiy chizg’ichda boʻlinmalar yoʻq). Shuningdek, chizg’ichning ikki 

qirrasidan foydalanib, parallel toʻg’ri chiziqlar oʻtkazishga ham ruxsat berilmaydi. 

Yasashga doir masalalarda nafaqat biror geometrik shaklni yasash yoʻlini, usulini 

topish talab qilinadi, balki hosil boʻlgan geometrik shakl haqiqatan berilgan shartlarni 

qanoatlantirishini asoslash, ya’ni yasash toʻg’riligi va toʻliq bajarilganini isbotlash ham 

lozim boʻladi. 

Masala. AB va CD kesmalar va OE nur berilgan (2a-rasm). Sir kul yordamida 

OE nurga AB + CD ga teng kesmani qoʻying. 

Yasash: 1-qadam. Sirkul yordamida AB kesmaga teng A1B1 kesmani OE nurga 

Qoʻyamiz (2b-rasm). 

2-qadam. Sirkul yordamida CD kesmaga teng C1D1 kesmani B1E nurga 

qoʻyamiz (2c-rasm). 

Hosil boʻlgan A1D1 kesma uzunligi AB + CD ga teng boʻlgan kesmadan iborat 

boʻladi. 

 

Mavzu yuzasidan testlar. 

1. Kesmalarning uzunliklari a, b va c larning qaysi qiymatlarida bu kesmalardan 

uchburchak yasash mumkin emas? 

A) a = 1, b = 2, c = 3; B) a = 2, b = 3, c = 4; 

D) a = 3, b = 4, c = 5; E) a = 6, b = 4, c = 3. 

2. Geometrik yasashlarni bajarish uchun qaysi oʻquv qurollaridan foydalanishga 

ruxsat beriladi? 

A) Transportir; B) Transportir, chizgʻich; 

D) Sirkul, chizgʻich; E) Sirkul, transportir. 

3. Geometrik yasashlarni bajarishda chizgʻichdan qanday vazifalarni bajarishga 

ruxsat beriladi. 

A) Kesmani oʻlchashga; B) Kesma, toʻgʻri chiziq chizishga; 

D) Nuqtadan oʻtuvchi va berilgan toʻgʻri chiziqqa perpendikulyar toʻgʻri 

chiziqni chamalab chizishga; 

E) Kesmani oʻlchab, uni oʻrtasini topishga. 

4. Ixtiyoriy ikkita tomonining yigʻindisi 10 sm ga teng boʻlgan uchburchak turini 

toping. 

A) teng tomonli; B) oʻtmas burchak; 

D) toʻgʻri toʻrtburchak; E) aniqlab boʻlmaydi. 

5. Uchburchakning perimetri tomonlaridan mos ravishda 14 sm, 16 sm va 24 sm 

uzun boʻlsa, uchburchakning eng katta tomonini toping. 

A) 12 sm; B) 13 sm; D) 15 sm; E) 16 sm. 

6. Teng yonli ABC uchburchakda (AB=BC) BH  balandlik. Agar ABC va BHC 

uchburchaklarning perimetrlari mos ravishda 48 sm va 32 sm boʻlsa, BH balandlikning 

uzunligini toping. 

A) 4 sm; B) 6 sm; D) 5 sm; E) 7 sm. 

 

 Xulosa. 

Maktab o’quvchilariga Matematika kursining “Sirkul va chizg’ich yordamida 

yasash” mavzusini o’qitish jarayonida maqolada keltirilgan ma‟lumotlardan 

foydalanish orqali darsning o’tilgan mavzuni takrorlash, yangi mavzuni bayon qilish, 

mavzu bo’yicha olingan bilimlarni mustahkamlash qismlarini samarali tashkil etish 

mumkin. Umuman darsni yanada samarali, natijador va qiziqarli qilib tashkil qilishda 

ta’limning turli interfaol usullaridan foydalanish mumkin. 

